Stjórnarfundur haldinn í Bjarnahúsi 6. september 2010.
Mættir: Hermann Aðalsteinsson, form, Sigurbjörn Ásmundsson gjaldkeri og Sighvatur Karlsson ritari.

Í upphafi las ritari síðustu fundargerð frá Aðalfundi 24. mars 2010.

1. mál

Því næst lagði form. Hermann fram æfinga-og mótaáætlun fyrir vetrarstarfið fram að áramótum.

2. mál.

Form. lagði til að Haustmóti Goðans yrði breytt í fimm umferða keppnisskákir þar sem ein umferð yrði tefld á föstudegi og tvær á laugardegi og sunnudegi. Samþykkt að leggja hugmyndina fyrir félagsfund sem fyrirhugaður er 8. september n.k.

3. mál.

Form. lét í té upplýsingar um að félagið fær áfram að halda æfingar og mót endurgjaldslaust í glæsilegum endurbyggðum sal Verkalýðsfélagsins Framsýnar á Húsavík. Verkalýðsfélagið hefur sýnt félaginu velvild sem ber að þakka sérstaklega fyrir.

4. mál.

Form. lagði fram keppendalista fyrir Íslandsmót skákfélaga, taldi að Goðinn gæti sent þrjár sveitir til leiks, alls 18 einstaklinga, en félaginu hefur bæst liðsstyrkur að undanförnu. Lét hann þess getið að gott væri að hafa fjóra til vara, þar af væri æskilegt að tveir væru búsettir á höfuðborgarsvæðinu.

5. mál.

Stjórnin ræddi einróma um hversu hvimleitt það er þegar skáksveitir manna ekki lið sín þegar á hólminn er komið. Betra væri þá heima setið. Hvetur stjórnin önnur lið til að bæta ráð sitt að þessu leyti vegna þess að virðing og tillitssemi verður að ríkja í skákheiminum á Íslandi. 

6. mál.

Formaður lagði fram ferðatilhögun á Íslandsmót skákfélaga, hefðbundna að mestu leyti. Var hún samþykkt.

7. mál.

Form. lét þess getið að Landsbankinn og Íslandsbanki hefðu styrkt félagið um kr. 25. þús. hvert fyrirtæki. Stefnt er að því að efla sjóð félagsins með almannatengslum enda er maður manns gaman og mörg fyrirtæki liggja á sjóðum sem væri vel varið í þágu Goðans sem heldur uppi góðu og uppbyggilegu starfi í þágu fólks á öllum aldri.

8. mál

Fyrirhuguð eru fleiri ,,stúderingakvöld” með ,,Skype” kerfinu í gegnum tölvuna. Samþykkt var að formaður sætti lagi við að setja sig  inn í kerfið.

9.mál – Önnur mál

Stjórnin ræddi um Útifjölteflið á Mærudögum á Húsavík í sumar sem tókst vel. Þar kepptu 21 skákmenn við Norðurlandsmeistarann Áskel Örn Kárason sem vann 19 skákir, gerði eitt jafntefli og tapaði einni skák.Ritari félagsins ,,át” hattinn sinn. Þá stóð félagið fyrir hraðskákmóti í Dimmuborgum í Mývatnssveit í sumar sem tókst vel. 

Fleira ekki á dagskrá. Fundi slitið. 

Sighvatur Karlsson, ritari

